
1.
Իրավական ակտի անհրաժեշտությունը (նպատակը)

<<Հայաստանի Հանրապետության Շիրակի  մարզի Գյումրի քաղաքի բնակիչ Արմեն Իսմաիլովի բնակարանային խնդիրը լուծելու մասին>> Հայաստանի Հանրապետության կառավարության որոշման նախագիծը մշակվել է ի կատարումն Հայաստանի Հանրապետության փոխվարչապետ, տարածքային կառավարման նախարարի 2010 թվականի փետրվարի 24-ի N 01/15/1084-10 հանձնարարականի համաձայն:  

1.1
Կարգավորման հարաբերությունների ներկա վիճակը և առկա խնդիրները.

Քաղաքացի Արմեն Իսմաիլովը, ծնված 13.08.1988թ., մինչև 1998 թվականը իր մայիրիկի հետ բնակվել է ՀՀ Շիրակի մարզի Գյումրի քաղաքի Գարեգին Նժդեհ պողոտայի թիվ 26 հանրակացարանային շենքի թիվ 81 սենյակում: Լինելով գործազուրկ, կենսական պայմանները հոգալու անհնարինության պատճառով` Ա.Իսմաիլովի մայրը իր որդուն 1998 թվականին տեղափոխում է Նուբարաշենի թիվ 18 գիշերօթիկ դպրոց:  2000 թվականին Ա.Իսմաիլովի մայրը մահանում է: 
Գիշերօթիկ դպրոցը ավարտելուց հետո, Արմեն Իսմաիլովը 2006-2008 թվականներին գտնվել է ժամկետային պարտադիր զինվորական ծառայության մեջ և հետևաբար ՀՀ կառավարության 1999 թվականի հունիսի 10-ի <<Աղետի գոտու բնակավայրերում քաղաքացիներին բնակարանների արտահերթ հատկացման կարգը հաստատելու մասին>> N 432 որոշմամբ հաստատված կարգի համաձայն սահմանված ժամկետում` մինչև 2008 թվականի նոյեմբերի 15-ը,  դիմում չի ներկայացրել Գյումրի քաղաքում երկրաշարժի հետևանքով անօթևան մնացած, բնակարան արտահերթ ստանալու իրավունք ունեցող քաղաքացիների հերթացուցակում ընգրկվելու համար: 

Համաձայն ՀՀ Շիրակի մարզպետարանից ստացված տեղեկատվության` Գյումրի քաղաքի Գ.Նժդեհ 26 հասցեում գտնվող նախկին <<Տեքստիլ>> կոմբինատի թիվ 1 հանրակացարանային շենքը օտարվել է և նոր սեփականատիրոջ  հայցի հիման վրա կայացրած դատարանի վճռի  համաձայն` շենքի բնակիչները ենթակա են վտարման մինչև 2010 թվականի մայիս ամիսը: 

Այդ կապակցությամբ, հաշվի առնելով նաև ծնողազուրկ Ա.Իսմաիլովի բնակվելու վայր չունենալու հանգամանքը և ծանր սոցիալական վիճակը, անհրաժեշտություն է առաջացել բացառության կարգով լուծել Ա.Իսմաիլովի բնակարանային խնդիրը:

1.2
Առկա խնդիրների առաջարկվող լուծումները. 

ՀՀ Շիրակի մարզի Գյումրի քաղաքի բնակիչ Արմեն Իսմաիլովի բնակարանային խնդիրը առաջարկվում է լուծել ՀՀ 2010 թվականի պետական բյուջեի <<Բնակարանային շինարարություն>> ծրագրի շրջանակներում ՀՀ Շիրակի մարզի Գյումրի քաղաքի Մուշ-2 թաղամասում կառուցվող բազմաբնակարան շենքերից արտահերթ կարգով  1-սենյականոց բնակարանի հատկացման միջոցով: 

2. Կարգավորման առարկան`  ՀՀ Շիրակի մարզի Գյումրի քաղաքի Գարեգին Նժդեհ պողոտայի թիվ 26 հանրակացարանային շենքի թիվ 81 սենյակի բնակիչ Արմեն Իսմաիլովի բնակարանային խնդրի լուծումն է: 

3. Իրավական ակտի կիրառման դեպքում ակնկալվող արդյունքը.

Իրավական ակտի կիրառման արդյունքում ակնկալվում է լուծել ծնողազուրկ, սոցիալապես ծանր վիճակում գտնվող Արմեն Իսմաիլովի բնակարանային ապահովման խնդիրը: 
ՀՀ քաղաքաշինության նախարար Վարդան Վարդանյան
ՏԵՂԵԿԱՆՔ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ  ՄԱՐԶԻ ԳՅՈՒՄՐԻ ՔԱՂԱՔԻ ԲՆԱԿԻՉ ԱՐՄԵՆ ԻՍՄԱԻԼՈՎԻ ԲՆԱԿԱՐԱՆԱՅԻՆ ԽՆԴԻՐԸ ԼՈՒԾԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ  ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հայաստանի Հանրապետության Շիրակի  մարզի Գյումրի քաղաքի բնակիչ Արմեն Իսմաիլովի բնակարանային խնդիրը լուծելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՀՀ քաղաքաշինության նախարար Վարդան Վարդանյան
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ  ՄԱՐԶԻ ԳՅՈՒՄՐԻ ՔԱՂԱՔԻ ԲՆԱԿԻՉ ԱՐՄԵՆ ԻՍՄԱԻԼՈՎԻ ԲՆԱԿԱՐԱՆԱՅԻՆ ԽՆԴԻՐԸ ԼՈՒԾԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ  ԱՎԵԼԱՑՄԱՆ ԿԱՄ  ՆՎԱԶԵՑՄԱՆ ՄԱՍԻՆ
<<Հայաստանի Հանրապետության Շիրակի  մարզի Գյումրի քաղաքի բնակիչ Արմեն Իսմաիլովի բնակարանային խնդիրը լուծելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական և տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի առաջանում:
ՀՀ քաղաքաշինության նախարար Վարդան Վարդանյան
